
Vendim i Këshillit të Mediave të Shkruara të Kosovës ndaj 

ankesës së Alban Krasniqit kundër Betimiperdrejtesi.com, 

Lajmi.net dhe Periskopi.com  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 31 janar 2024,  shqyrtoi ankesën e dërguar 
nga Alban Krasniqi kundër Betimiperdrejtesi.com, Lajmi.net 

dhe Periskopi.com lidhur me publikimin e shkrimit me titull 

“Ish-kandidati i VV-së, Alban Krasniqi përveç anëtar në 

bordin e ‘Trepçës’, emërohet në një pozitë edhe në atë të 

KEK-ut”, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Mediat kanë publikuar një lajm me titull “Ish-kandidati i 

VV-së, Alban Krasniqi përveç anëtar në bordin e ‘Trepçës’, 

emërohet në një pozitë edhe në atë të KEK-ut”, me 

pretendimin se artikulli bie në kundërshtim me kapitujt II 

(raportimi i së vërtetës) dhe IV (e drejta për t’u 

përgjigjur) të Kodit të Mediave. 

  

Lajmi është shkruar në gazetë online dhe objekt i kësaj 

ankese është teksti i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ajo është e bazuar. 

Pra, miratohet. 

 

KMShK pas leximit të ankesës dhe pretendimeve të saj dhe 

shkrimeve të publikuara nga mediat, gjen se mediat nuk kanë 

respektuar Kodin e Etikës sepse kanë nxjerrë në publik një 

lajm, të cilin nuk e kanë vërtetuar. Fakti që ka qenë pjesë 

e politikës pranohet nga ankuesi por, sipas tij, ai 

asnjëherë nuk ka qenë pjesë e institucioneve, siç 

pretendojnë mediat. Nga leximi i shkrimit nuk paraqitet 

asnjë provë me të cilën dëshmohet se po flitet për të 

njëjtin person, përjashto emrin e njëjtë. Përderisa pala 

nëpërmjet ankesës thotë se është duke punuar në sektorin 

privat dhe asnjëherë nuk ka punuar në pozitat, siç 

pretendojnë mediat, atëherë KMShK konsideron se media është 

dashur ta verifikojë edhe më thellë çështjen për të cilën 

ka raportuar. Shumë persona mund të kenë emrin e njëjtë, 

por të mbajnë pozita të ndryshme dhe kjo mund të çojë në 

lajthitje, prandaj verifikimi nëpërmjet një hallke tjetër 

është i domosdoshëm. Andaj, KMShK konsideron se është 

shkelur Kapitulli II (raportimi i së vërtetës) të Kodit të 

Etikës.  



 

Në lidhje me mosdhënien e mundësisë për t’u deklaruar, 

KMShK gjen se nga shkrimi del se një person me emrin e 

njëjtë me të ankuesit është kontaktuar dhe nuk ka dashur të 

jap përgjigje. Por, pas leximit të ankesës, KMShK nuk e ka 

të qartë nëse media ka kontaktuar ankuesin apo ndonjë 

person tjetër. Kështu, KMShK konstaton se është shkelur 

Kapitulli IV (e drejta për t’u përgjigjur) të Kodit të 

Etikës. 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


